
Pendahuluan

Berdasarkan statistik Jabatan Imigresen Malaysia, sehingga Jun 2019, jumlah
pekerja asing aktif terkini adalah sebanyak 2.3 juta orang merangkumi 14.74%
daripada jumlah keseluruhan 15.6 juta tenaga buruh di Malaysia. Majoriti
adalah dari Indonesia, Nepal, Bangladesh, Myanmar, Pakistan dan Chinal.
Pekerja asing mendominasi sektor penting di Malaysia seperti pembuatan,
pembinaan, perkhidmatan serta perladangan.

Sementara itu, Jabatan Perangkaan Malaysia, menganggarkan jumlah
warga asing yang tinggal secara sah di negara ini ialah sekitar 3.3 juta orang
daripada keseluruhan 32 juta penduduk di Malaysia. Walaupun begitu,
terdapat laporan yang mengatakan bahawa jumlah pendatang asing tidak sah,
yang tidak direkodkan mencecah angka 4 juta orang. Namun begitu, perkara
ini dinafikan oleh Jabatan Perangkaan NegaraZ.

Beberapa kajian menunjukkan jumlah pendatang asing yang ramai ini
membawa beberapa masalah kepada negara khususnya daripada sudut
keselamatan.

Penyelewengan Penguat Kuasa Keselamatan - Sindiket
Mykad Palsu dan Penyeludupan Warga Asing
Pada 18 Jun 2020 yang lalu, polis Johor telah menahan 18 individu termasuk

pegawai kanan polis dan tentera kerana disyaki bersekongkol dengan
sindiket penyeludupan manusia dengan keuntungan lebih RM60 juta hasil

1 “Jumlah Pekerja Asing (PLKS Aktif) Mengikut Sektor” https://www.data.gov.my/data/ms MY/
dataset/jumlah-pekerja-asing-plks-aktif-mengikut-sektor (Akses pada 6 Jun 2020)

2 “Pekerja Asing Tanpa Izin ada 4 juta’, Malaysiakini. 27 April 2020. https://www.malaysiakini.com/
news/522850 (Akses pada 6 Jun 2020)


https://www.data.gov.my/data/ms_MY/dataset/jumlah-pekerja-asing-plks-aktif-mengikut-sektor
https://www.data.gov.my/data/ms_MY/dataset/jumlah-pekerja-asing-plks-aktif-mengikut-sektor
https://www.malaysiakini.com/news/522850
https://www.malaysiakini.com/news/522850

penyeludupan keluar dan masuk puluhan ribu warga asing sejak enam tahun
lalu. Pada 3 Julai 2020 pula, beberapa orang penjawat awam telah ditahan
antaranya adalah Penolong Pengarah Jabatan Imigresen Johor dipercayai
turut terbabit dalam sindiket tersebut®.

Selain itu, pada 12 September 2019, Penolong Pengarah Jabatan
Pendaftaran Negara (Pulau Pinang) bersama 5 individu yang lain antaranya
Datuk Lai Chin Wah yang didakwa mempunyai hubungan dengan DAP telah
ditahan kerana terlibat dalam sindiket penjualan MyKad dan sijil kelahiran
sah kepada warga asing dari China. Sindiket ini mengaut keuntungan antara
RM 100,000 - RM 600,000 bagi setiap Mykad yang dijual®.

Rajah menunjukkan rangkaian sindiket warga negara ekspres

Rajah 1 menunjukkan modus operandi rangkaian sindiket warga negara ekspres®

3 “Polis Tahan Pegawai Kanan Imigresen Johor”, Berita Harian. 3 Julai 2020. https://www.bharian.
com.my/berita/kes/2020/07/706828/polis-tahan-pegawai-kanan-imigresen-johor (Akses pada 3 Jun
2020)

4 “Penolong Pengarah JPN dan 5 Individu didakwa terlibat sindiket jual MyKad”, Astro Awani. 12
September 2019 http://www.astroawani.com/berita-malaysia/penolong-pengarah-jpn-dan-5-indivi-
du-didakwa-terlibat-sindiket-jual-mykad-217341 (Akses pada 6 Jun 2020)

5 Wan Alias. (2015). “Sindiket jual Mykad kedua kepada penjenayah” https://www.bharian.com.my/
bhplus-0ld/2015/07/66238/sindiket-jual-mykad-kedua-kepada-penjenayah

Menurut satu laporan yang dikeluarkan bertajuk “Sindiket Jual Mykad
Kedua kepada Penjenayah” merekodkan modus operandi kumpulan ini
adalah dengan menggunakan penguat kuasa keselamatan negara seperti
pegawai tentera, polis, JPN, KDN dan Imigresen. Lebih merisaukan sindiket
ini didalangi oleh sindiket jenayah antarabangsa kerana menjalankan operasi
berskala besar yang merentas sempadan negara dan melibatkan beberapa
buah negara serantau sehingga memakan kos jutaan ringgit.

Antara modus operandi yang digunakan oleh sindiket terbabit adalah
dengan memanipulasi dan merekrut pegawai-pegawai keselamatan untuk
menjadi orang tengah bagi menceroboh sistem melalui aktiviti serangan
godam siber terhadap server dan sistem database Jabatan Pendaftaran
Negara. Selain itu, mereka juga merasuah dan membayar petugas keselamatan
yang menjaga sempadan negara; sempadan darat, udara dan juga lautan. Hal
ini seterusnya membuka ruang yang lebih besar kepada aktiviti-aktiviti gelap
seperti jenayah rentas sempadan, penyeludupan, perisikan, keganasan dan
jenayah lain yang mendatangkan ancaman besar ke atas keselamatan negara

Warganegara Ekpress dan Ancaman Demografi

Pasport dan kad pengenalan Malaysia (MyKad) menjadi rebutan pendatang
asing untuk digunakan di dalam pelbagai aktiviti. Pendatang asing mendapat
hak yang sama seperti rakyat tempatan apabila mendapat MyKad, seperti
peluang untuk memilih pemimpin dan keistimewaan warganegara yang
dimiliki oleh rakyat Malaysia yang lain. Tidak kurang juga yang ingin
menggunakan peluang ini untuk melakukan kegiatan jenayah rentas
sempadan dan juga aktiviti pertambahan demografi untuk mengukuhkan
kuasa politik masing-masing.

Di Sabah, mengikut bancian penduduk oleh Jabatan Perangkaan Negara
pada tahun 2010 mendapati kumpulan terbesar penduduknya mengikut
kaum ialah warga asing iaitu 29 peratus diikuti etnik terbesar tempatan
seperti Bumiputera lain (21%), Kadazandusun (18%), Bajau (14%), Cina
(9%), Melayu (6%) dan Murut (3%)¢. Warga asing ini dijadikan modal politik
dan alat bagi meraih undi bagi parti-parti yang memerintah Sabah.

Sebagai contoh, perlaksanaan Pas Sementara Sabah (PSS) kepada warga
asing yang memegang dokumen IMM13, Kad Burong-Burong dan Sijil
Banci merupakan strategi politik bagi mewarganegarakan pendatang asing,

6 Ibid

seterusnya memberikan manfaat politik dari segi kelebihan undi kepada
parti-parti yang memerintah negeri Sabah’.

Kumpulan Kongsi Gelap Raih Manfaat

Malaysia kerugian sehingga RM 138.61 bilion bagi aliran keluar wang
secara haram daripada tahun 2006 sehingga tahun 2015 melalui ekonomi
gelap. Ekonomi gelap di Malaysia dianggarkan bernilai RM 300 bilion iaitu
21% daripada keseluruhan KDNK negara®. Menurut satu laporan khas
yang dikeluarkan bertajuk “Transnational Activities of Chinese Crime
Organizations” mendakwa bahawa, kumpulan Kongsi Gelap Cina meraih
keuntungan besar melalui sindiket pemerdagangan manusia. Sindiket ini
menjadikan pendatang asing yang diseludup sebagai pekerja utama aktiviti
ekonomi gelap seperti dadah, pelacuran dan judi tanpa lesen. Sindiket ini
menjadi pembekal utama pelacur kepada industri hiburan milik taikun-
taikun Cina di seluruh Asia Tenggara®. Selain itu sindiket ini juga menjalankan
industri seperti pengubahan wang haram, dan jenayah judi.

Pada 21 November 2019, lebih 700 orang warga China telah ditahan
dipercayai sebahagian daripada sindiket penipuan judi atas talian di
Cyberjaya. Sindiket tersebut dipercayai didalangi oleh kumpulan kongsi gelap
transnasional China dan meraih puluhan juta ringgit berdasarkan anggaran
kepada kos operasi yang dijalankan™®.

Kegiatan kumpulan kongsi gelap ini membawa ancaman kepada
keselamatan nasional kerana melibatkan aktiviti jenayah rentas sempadan,
rasuah terhadap agensi keselamatan utama negara dan para pembuat dasar.
Pencerobohan maklumat keselamatan ini mempengaruhi dasar dan tindakan
keselamatan. Lebih membimbangkan, jaringan jenayah tersebut merupakan
sindiket jenayah yang besar, meluas dan terancang serta mempunyai ahli yang
besar seramai 3 juta orang di Asia Tenggara, China, Hong Kong dan Taiwan
serta memiliki persenjataan sendiri dan bersifat militia.

7 “PSS ibarat ‘permaidani meraly’ untuk PATI - UMNO”, Harian Metro. 7 Januari 2020. https://www.

hmetro.com.my/mutakhir/2020/01/532921/pss-ibarat-permaidani-merah-untuk-pati-umno (Akses
pada 6 Jun 2020)

8 “Malaysia’s shadow economy worth around RM300b, says Guan Eng”, Malay Mail. 11 November
2019. https://www.malaymail.com/news/malaysia/2019/11/11/malaysias-shadow-economy-worth-
around-rm300b-says-guan-eng/1808835 (Akses pada 6 Jun 2020)

9 Curtis et al., (nd), “Transnational Activities of Chinese Crime Organizations”

10 “Malaysia Tahan Hampir 700 Warga China Terlibat Sindiket Penipuan Atas Talian’, Berita Benar. 21

November2019. https://www.benarnews.org/malay/berita/my-china-scam-191121-11212019142531.
html (Akses pada 6 Jun 2020)

Usaha mengubah identiti pendatang asing

Pelarian yang berlindung di Malaysia di bawah program United Nations High
Commissioner for Refugees (UNHCR) tertakluk di bawah program-program
anjuran bersama UNHCR antaranya aktiviti-aktiviti bersifat pendidikan dan
sosial. Menurut data yang dikeluarkan oleh UNHCR, seramai 101,280 ribu
etnik Rohingya dan 24,740 pelarian daripada negara-negara bergolak Timur
Tengah, majoritinya Muslim berdaftar di bawah UNHCR?!!. Pelarian-pelarian
ini menjadi sasaran gerakan Missionari Kristian dalam dan luar Negara.

Antaranya adalah NGO Kristian, El Shaddai yang memberi fokus
menjalankan aktiviti sosial terhadap pelarian-pelarian daripada 19 buah
negara. Antaranya adalah menjalankan kelas pendidikan terhadap anak-
anak pelarian Rohingya dengan kerjasama Madrasah Rohingya seperti di
Johan Setia, Puchong Puteri, Saujana Indah dan Pinggiran Subang. Gerakan El
Shaddai dalam Simposium Diaspora Nasional 2019 menyasarkan pelarian-
pelarian di bawah program UNHCR ini sebagai kumpulan sasar utama dalam
menyebarkan ajaran Kristian'2

Selain itu, Gerakan Kristian Antarabangsa juga menjalankan usaha
penyebaran agama Kristian bersama dengan anak-anak pelarian Rohingya.
Pusat Multiracial Reverted Muslims membuat laporan pendedahan usaha
gerakan missionari Kristian dari Korea Selatan terhadap sekolah-sekolah
yang menempatkan anak-anak pelarian Rohingya'®. Sehingga Kini terdapat
beberapa kes etnik Rohingya yang telah bertukar agama kepada Kristian.

Polisi dan Usaha Kerajaan yang Telah Diambil

Kerajaan mengumumkan akan membuat perubahan besar terhadap dasar
pekerja asing pasca wabak COVID-19. Satu pasukan khas bersepadu yang
dianggotai oleh pelbagai agensi berkaitan ditubuhkan bagi memperkasa
pengawalan sempadan negara termasuk di lorong-lorong tikus. Pasukan ini
akan dipengerusikan oleh Panglima Angkatan Tentera dianggotai oleh agensi
penguatkuasaan seperti ATM, PDRM, APMM untuk memastikan PATI yang
lolos pulang ke negara asal.

11 “Geographical Map of UNHCR Persons of Concern in Malaysia’, UNHCR. https://www.unhcr.org/
en-my/figures-at-a-glance-in-malaysia.html (Akses pada 6 Jun 2020)

12 “National Diaspora Symposium 2019”7  https://ecb.org.my/2019/03/14/national-diaspora-
symposium-2019-event/

13 Ahmad Iqgram Mohamad Noor, “Usaha memurtadkan pelarian Rohingya” https://www.facebook.
com/watch/?v=778294609331342 (Akses pada 6 Jun 2020)

Semasa wabak COVID-19 melanda negara, kerajaan membelanjakan
sekurang-kurangnya RM 4.3 juta untuk melakukan ujian saringan koronavirus
kepada 14,496 warga asing yang ditahan di 14 depot Jabatan Imigresen di
seluruh negara. Pada masa yang sama kerajaan turut membelanjakan lebih
RM 5.2 juta sebulan bagi menampung kos makanan mereka. Jumlah ini adalah
bersamaan RM 173,952 atau RM12 sehari bagi setiap seorang dan kebanyakan
daripada mereka terpaksa berada di depot dalam tempoh sebulan hingga dua
bulan sebelum dihantar pulang ke negara masing-masing.

Setakat September tahun lalu, seramai 41,041 warga asing dari pelbagai
negara telah diusir pulang oleh Jabatan Imigresen atas pelbagai kesalahan,
majoritinya adalah masuk ke negara ini dengan cara haram. Untuk rekod,
sebanyak 137 pintu masuk sah negara yang ditadbir urus oleh Jabatan
Imigresen seluruh negara. Berdasarkan laporan Anggaran Perbelanjaan
Persekutuan 2020 yang dikeluarkan oleh Kementerian Kewangan pada 11
Oktober 2019, dianggarkan RM 1.17 bilion digunakan bagi mengurus hal
ehwal Imigresen.

Selain itu, kerajaan juga telah melancarkan program Back For Good (B4G)
hujung tahun lalu bagi memberi peluang kepada PATI pulang ke negara
masing-masing dengan cara sah tanpa dikenakan sebarang tindakan. Setakat
1 Januari 2020, seramai 165,040 PATI sudah dihantar pulang melalui program
ini. Lima negara merekodkan jumlah PATI paling ramai berdaftar antaranya
Indonesia, Bangladesh, Myanmar, India dan Pakistan*.

Kesimpulan

Dalam konteks realiti ekonomi semasa, pendatang asing dan migran menjadi
faktor yang besar dalam penjanaan ekonomi negara khususnya dalam sektor-
sektor yang kurang diceburi oleh rakyat tempatan. Namun, lambakan warga
asing boleh membawa ancaman demografi dan mengubah fabrik sosial
tempatan jika tiada perancangan yang menyeluruh.

Kementerian Dalam Negeri mengumumkan bahawa seramai 14 809
daripada 37 446 banduan di Malaysia merupakan pendatang asing yang
kebanyakannya terdiri daripada PATI. Mereka terlibat dalam aktiviti jenayah
seperti merompak, membunuh, meragut, pecah rumah, penyeludupan, dan

14 “Kerajaan belanjakan RM4.3 juta saring PATT’, Sinar Harian. 27 Mei 2020. https://www.sinarharian.
com.my/article/85051/BERITA/Nasional/Kerajaan-belanjakan-RM43-juta-saring-PATI (Akses pada
6 Jun 2020)

pengedaran dadah'®. Ini menyebabkan stigma terhadap warga asing terus
meningkat dalam kalangan warga tempatan, kerana kadar jenayah yang
tinggi yang dilakukan oleh kelompok ini.

Selain itu, ramai pihak mengambil kesempatan atas kedatangan warga
asing ini untuk kepentingan dan keuntungan peribadi, tidak kurang juga untuk
agenda politik. Usaha menyebarkan ideologi kristianisasi dan juga melibatkan
pendatang asing dalam sektor-sektor pekerjaan yang menyumbang kepada
ekonomi gelap turut menjadi kesan akibat daripada permasalahan ini.
Penyelewengan yang dilakukan oleh penguat kuasa keselamatan negara harus
diberi perhatian tinggi oleh pihak kerajaan. Ini memberikan satu indikator
bahawa penjagaan keselamatan negara pada hari ini berada dalam tahap yang
lemah dan mudah dicerobohi oleh anasir asing yang mempunyai kepentingan.

15 Ahmad,R.,Ajis, M.N.,& Awang, S. (2014). Permasalahan pendatang asing tanpa izin di Malaysia
dari aspek sosial dan perundangan. Problems Pertaining to the Social and Legal Aspects of Illegal
Immigrants in Malaysia, 26(2), 173-191.



MEMANDU ANDA MEMBACA
MASA HADAPAN

Kompas strategik merentas disiplin ilmu

LANGGAN SEKARANG

RM150/setahun

A

A

Langgan sekarang di www.iris.institute IRI
INSTITUTE




IRIS

INSTITUTE

LANDSKAP EDISI KHAS:
SENARIO GLOBAL & MALAYSIA
PASCA COVID-19

Ketua Editor: Asyraf Farique
Mukasurat: 50

LANDSKAP

Edisi Khas / Mei 2020

Senario Global & Malaysia
Pasca COVID-19

LANDSKAP

Senario Global & Malaysia
Pasca COVID-19

INSTITUT!

MUAT TURUN SEKARANG

Layari https://bit.ly/irispublication



IRIS

INSTITUTE

‘FAST-TRACKING' POLITICS

How Southeast Asian leaders capitalized China
railway projects for legitimacy

Author: Syed Israa’

Genre: Geopolitik

ISBN: 978-967-17845-0-1
Pages: 160

—

NEW

Product

‘EAST-TRACKING
POLITICS

How Southeast Asian leaders
capitalized China railway projects
for legitimacy

Syed Ahmad lsraa’

SOILITOd ONDIOVYUL-LSVH

BOLEH DAPATKAN Di:

WWW.iris.institute




IRIS

INSTITUTE

PENCHINAAN MALAYSIA:
TERGADAIKAH TANAH KEDAULATAN BANGSA

Penulis: Asyraf Farique, Sakinah Faizal & Wafiq Azman
Genre: Geopolitik

ISBN: 978-967-5473-39-5

Mukasurat: 344

PEMENANG
ANUGERAHK
BUKL NEGARA
National Book Award|
2019

PENCHINAAN
MALAYSIA

TERGADAIKAH TANAH KEDAULATAN BANGSA?

PEMENANG

BUKU NEGARA |

National Book Award
2019

BOLEH DAPATKAN Di:

www.iris.institute




=2
IDENTITI POLITIK DAN

EKONOMI ALAM MELAYU:
(500SM -1511M)

Penulis: Zuliskandar Ramli, Ahmad Jelani, Salmah Jan,
Hasanuddin Yusof, Zulfahmi Bahrudin

Genre: Sejarah

Mukasurat: 195

PEMEL} Jﬂ.i-.;\'

Identiti Politik

Dan Ekonomi ﬁ!’.!‘,!a! NEGARA
Alam Melayu

(500SM-1511M)

Df Narsalgha Md Salleh
Mahd Zulfahmi Md Bahrudin

=
[RIS Luggnan Abd Hamid

an
insTITURE | Muhammad Wafig Azm

(WTTIST-WS00S) nAejaly Wejy iwouo)3 uep )i}jod BIjuapl

BOLEH DAPATKAN Di:

www.iris.institute




	_7sy1t71gyb8q
	_ur6otdcdsnrc
	_kjzzosmmejhx
	_6riu38fp5z68
	_srn9xzna7gur
	_z5b554cgoicf
	_767bmtezwgbf
	_ex7oo82bxzjv
	_GoBack

